
Dunia Madrasah
Khaflah1 Perpisahan

Ke Sekolah Menengah Arab

 Madrasah al-‘Arabiyyah al-Khairiyyah Segamat telah mengadakan

ḥaflah pada 14 Oktober 1960 kerana meraikan 4 orang 

murid lelaki dan seorang murid perempuan yang akan

melanjutkan pelajarannya ke Sekolah Menengah Arab di Johor

Bahru.

 Ḥaflah itu dihadiri oleh beberapa orang kenamaan

dan Pegawai Pelajaran Agama dan Melayu.

 Tuan Haji Hatta Kaunselor Tempatan dan Tuan 

Ghazali bin Abdul Rahman Penolong Pengelola Sekolah-sekolah

Kebangsaan dan Cikgu Mustafa Penyelia Sekolah-sekolah Agama

Segamat telah memberi ucapan yang bernas dan menggalakkan

orang-orang supaya belajar Bahasa Arab.

 Majlis telah dibuka oleh Ustaz Syed Taha al-Sagoff

Mudir madrasah yang tersebut untuk mengalu-alukan para

hadirin.

Naib	Johan	Syarahan

Sekolah-sekolah	Agama	Seluruh	Negeri	Kelantan	1960

 Saudara Daud Haji Yusuf, Wakil Ma‘had

	 4	murid	yang	diraikan,	dari	Madrasah	al-‘Arabiyyah	al-Khairiyyah	Segamat,	yang	akan	melanjutkan	pelajaran	mereka

ke	Sekolah	Menengah	Johor	Bahru,	bergambar	ramai	untuk	kenangan.	Pengenalan	dari	kanan:	Syed	Mahaḍir	bin

Abdul	Rahim	(Setiausaha	Sekolah	Arab),	Abd	Manaf	bin	Sidek,	Khamis	bin	Abdul	Kadir,	Yusuf	bin

Muḥammad,	Syed	Muḥammad	bin	Uthman,	Syed	Taha	al-Sagoff	(Mudir	Sekolah),	Ustaz	Alimat	bin	Kechik	dan

Ustaz	Arif	bin	Abdullah.

1 Ejaan sebenar ialah ḥaflah.

Muḥammadī, telah berjaya menjadi Naib Johan Syarahan

bagi Sekolah-sekolah Agama Seluruh Negeri Kelantan, yang telah

berlangsung baharu ini.

 Kejayaannya dalam masa 4 tahun berturut-turut seperti 

berikut:

 1960: Menyandang gelaran Naib Johan Syarahan

bagi Sekolah-sekolah Agama Seluruh Negeri Kelantan, anjuran

“Perpakatan”.

 1959: Naib Johan Syarahan antara Sekolah-sekolah

Campuran anjuran Angkatan Sasterawan Muda Pantai

Timur.

 1959 juga: Johan Syarahan antara Murid-murid

Ma‘had Muḥammadi.

1958: Naib Johan Syarahan antara Murid-murid

Ma‘had Muḥammadi.

 Mudah-mudahan saudara Daud mendapat kejayaan yang

lebih cemerlang lagi dari tahun ini dan yang sudah, dan

setelah tamat pengajiannya nanti, dapat ia menjadi seorang

ahli tabligh Islam yang terkenal dan pensyarah yang handal.

Ibn Hadri, Kelantan. 

Saudara	Daud	Haji	Yusuf,	Naib	Johan	Syarahan	bagi	Sekolah-sekolah	Agama	Seluruh	Negeri	Kelantan,

sedang bersyarah dengan gayanya yang tersendiri.




